
Dadanedhe Coronavirus hulyé (COVID-19) 
LA K’E NARÉ T’ĄT’U ɁEDIRI  COVID-19 BECH’ASI SEHÚLDHĘN: DENE T’Ą BETŁ’ESI LA K’E HOɁĄ ɁEYER 

ɁEGHADALANA CHU HONESÍ T’Ą ɁEYER NARE BATS’EDÍ SI ɁEDIRI YATI K’I  

Canada nask’athe dene łą ɂełts’eradı sı ɂedırı dananedhe COVID-19 t’a dene ɂesorane ch’a.  ku nąnı ̨la 

k’e daholá sı t’anıł̨tha bedaharetı ̨tth’ı ́kaɂų halyé ghonı,̨ ɂeyı huto bedarętı ̨ghonı ̨ɂełótselé hots’ęn  dene 

łą k’adąne nekuę hı nodé hedats’edı ́dųhų, nąnı tth’ı ́bekuę hots’ı ̨ɂeghadalóna hedats’edı ́hu, ku nąnı ̨la 

ts’ęn nadıł̨ hoɂą bet’a ɂası ghetł’el ɂa Canada nask’athe hobası ́ɂedųhų hoɂą honaré.  

Ku dene t’ą hotıé bet’a ɂası ghetł’el sı bet’oreɂá sı dene ghená hadé, ɂedırı dene bet’a ɂası nısı ́sehohoɂą 

chu bet’a nezų ɂası ghetł’el ha. Ku ɂedırı t’a ts’edı,́ nąnı ɂedırı hats’edı sı nahıyé, ɂeónodher dé t’ątthé 

nıd̨eł, dene nokoghodı ́dene, nąnı ̨dene bet’a ɂası nedhé ghetł’el, tłes chu dok’ąne hoghełnı ̨dene chu 

dene t’ą bet’a ɂase nedhé nuhets’ęn ghetł’el chu bet’orɂá bası ber chu naıdıé hodoghełnı ̨dene.  

Ku t’ą dene ɂeyer ɂeghadalana sı ɂełch’ası naradé k’enadé hoɂą  social distancing hulyé chu ɂedoghełnı ̨

tth’ı ́ hygiene t’ąt’u ghena huk’é, ku ɂeyı hel ɂası łą hoghedı ́hoɂą t’ą dene ɂeghadalana chu t’ą beba 

yeghadalana sı hobası,́ hotıe dene ha ɂası nedhé dałtsı ́ɂá. T’ą la k’e ha k’oldé chu t’ą ɂeyer ɂeghadalana 

hotıe ɂedebá chu t’ą ha ɂeghadalana sı ha hotıé ɂası hodoghółnı ̨hoɂą, chu t’ok’e la k’e hoɂą sı t’a dałtsı 

hoɂąsı hotıé daıyełtsı ha. 

Ku t’ą k’oldé sı hotıé ɂedırı yatı dene ha holı ̨sı k’é ɂası k’enadé hoɂą  guidelines t’a beghare ɂedırı 

dadanedhé COVID-19 t’a dene borędé ch’a ɂeyer la k’é hoɂą naré. 

 

 

Horelyų t’ą betł’esı ́la k’e hoɂą ba yatı sı ɂedırı 

 
Ku t’ą dene ɂeyer ɂeghadalana sı hotıé t’a ɂedırı bası ́yatı holı ̨sı k’e ɂası dałtsı ́hoɂą dada dzıredhı ́ch’a 

ɂeyer la k’e naré hotıé ɂedodoghenı ̨hoɂą hoketł’a: 

Nela heketł’a besoreldhęn hoɂą:   

- Wash your hands hotıe nela datłagh heł hotıé bek’enółtsıł 20 seconds hots’ęn 

- Ku datłagh chu tu hųlı ̨hılé dé, dene la k’enaldé ha yu t’orųłɂa beye alcohol-hųlı ̨heł 

- Nenaghé chu netsı ̨chu nedha herųdı ́sǫną 

- Dıł̨koth chu ɂehıł̨ɂaıs hadé nık̨’esı nechęnę yaghe ts’ęn hawųlé la 

- T’ok’e dene łą ɂası heredı ́sı berųdı ́sǫną 

- Dene la howųtǫ sǫną, dene ts’ęn yarųłnı ̨hutó nechęnę ɂa berųdı ́

https://www.canada.ca/en/public-health/services/publications/diseases-conditions/social-distancing.html
https://www.canada.ca/en/public-health/services/diseases/2019-novel-coronavirus-infection/prevention-risks.html#hygiene
https://www.canada.ca/en/public-health/services/diseases/2019-novel-coronavirus-infection/guidance-documents/risk-informed-decision-making-workplaces-businesses-covid-19-pandemic.html
https://www.canada.ca/en/public-health/services/publications/diseases-conditions/reduce-spread-covid-19-wash-your-hands.html

- Ku t’a ɂası bet’oreɂá hoɂą bet’orułɂá la nek’enı ̨hadé, t’ąnets’edı ́sı k’é. 

Hoketł’a t’ok’e nedare hotıé soreldhęn hoɂą:  

- T’a ɂasıe bet’a soreldhęn sı t’orųłɂa la products t’a ɂasıe k’e ɂeghalaın̨a sı sorıł̨dhęn ha, t’a ɂası 

k’e ɂeghalaın̨a tsątsąne benı ̨hųlı ̨k’e, tsamba tılı hu, ɂası bek’elnı ̨chu hokach’anıł̨ ye bek’elnı ̨chu 

shıts’elyı yısı dzıne dąnełt’u nah halya de nezų ha ɂeyı hutó dıdzı ̨dé kudąne bek’enaldé hoɂą.  

- Ku ’ta ɂası ɂanet’ı ̨sı bek’enaldé ɂesǫt’ele de kowųlé hoketł’a, ku t’a ɂasıe holą bezıdı ́sı phone hu 

computer chu t’a dene łą yerıdı ́sı ɂası beye 70% alcohol hanarıł̨tser sı t’orųłɂa  (e.g. alcohol beye 

hųlı ̨ɂa ɂası k’enaldé ha).  

Ɂełch’as noródé la: 

- Dene ch’ası k’asjęnę nake 2 metres ɂełgesı ́nųnųɂa la t’a beł ɂeghalanaın̨a chu dene neghą nıd̨eł 
sı 

- ɂełch’ası tth’ı ́nųnų ɂa t’ok’e dųłtth’ı ́horelyų la k’e naré kolye hoɂą. 
- Ku t’a ɂası hołé hadé dene ch’ası tth’ı nųnųɂá, ɂeła nayatı ́dąlı ̨hats’edı ́s.  
- T’ą losı dene ts’ıd̨hılé nųnıd̨her ɂeyı tth’ı nake 2 metres hanıł̨tha nųnıɂ̨á hoɂą ɂełch’ası.́ 

 
Ku ɂedırı dadanedhé COVID-19 ɂa norıd̨her nıd̨hęn dé: 

- Ku ɂedırı dadanedhé COVID-19 ɂa norıd̨her nıd̨hęn dé, ɂedırı t’ąt’u ɂedenıł̨ɂıh̨ ha t’orųłɂa la self-

assessment tool t’anené ha ɂedenıl̨ɂıh̨ tł’ąghé. 

- Ku ɂedırı ttheré sı ɂedırı dadanedhe COVID-19 ɂa norıd̨her nıd̨hęn dé  (denetth’ıdhelé natser hu 
dıł̨koth ts’ethıl̨é chu nejı neba horená ha), yası berıd̨ı kulı la ch’ası nǫdher dene net’a borędé 
ch’a.   

- Ku yası kulı ́ɂederıd̨ı ́hıjá dé ɂedırı gharé symptoms la k’é naıd̨her dé, tthenę ts’ęn nǫ́dher la 
kudąne dene ch’ası ́nekuę ts’ęn nǫ́ja dene hel hawųné sǫ́na (e.g. bus hutó taxı ye hawųne sǫ́ną) 
ɂesǫt’ele dé.  

- Kudąne t’ą dene nakoghodı ́dene bets’ęn nayǫ́łtı Public Health Authority t’anełnı ̨sı beyatıé 
k’awųt’e lá.  

- Ku tsąmba bası nastı ́ha nıd̨hęn neba horená ha nıd̨hęn dé dųhųn, Government Canada hots’ı ̨
dene ts’eranı ̨ha nųɂá ha ɂeją nųłɂıh̨ assistance. 

 

Ku t’ą betł’esı ́la k’e hoɂą sı 

Hotıé degharé yatı nezų hųłtsı la ɂedırı dadanedhé COVID-19 hulyé dene nısı ́dzırédhı ́ch’a ɂeyer la k’e 
naré hotıe dene ɂeghadalana sı yenerénı ̨hoɂą chu bel kohodı ́hoɂą: 

https://www.canada.ca/en/health-canada/services/drugs-health-products/disinfectants/covid-19/list.html
https://ca.thrive.health/covid19/en
https://ca.thrive.health/covid19/en
https://www.canada.ca/en/public-health/services/diseases/2019-novel-coronavirus-infection/symptoms.html?topic=tilelink
https://www.canada.ca/en/public-health/services/diseases/2019-novel-coronavirus-infection/symptoms/provincial-territorial-resources-covid-19.html
file://///ncr-a7/IRBV1/HC/CPAB/PHSCD/SC/COMMUNICATIONS%20GC2/PLANNING/!%20COVID-19/07.%20Fact%20Sheets%20&%20Infographics/workplaces/-%09https:/www.canada.ca/en/employment-social-development/corporate/notices/coronavirus.html

- Ku t’ąt’u dene yenerenı ̨ha bet’orųłɂa la ɂeją detł’ıs sı guidelines la k’e chu t’ok’e ɂası nets’ı ̨sı 

ɂedırı dadanedhé COVID-19 dzıredhı ́ch’a. 

- Horelyų ɂeyer dene ɂeghadalana hotıé beł yatı nıt’a chu yenerenı ̨hoɂą ɂedırı dadanedhé COVID-

19 beghą chu t’ąt’u bet’a borędhı ́ch’a dąlı ̨ha. 

- Nets’ı ̨la k’e naré ɂerıhtł’ıs dawųlá dene ts’ęn t’ą ba ɂeya sı ɂeyer ch’ası ́naradé ha. 

- ɂerıhtł’ıs dathųlá la k’e naré dene ɂedeghółnı ̨ha bela sorıł̨dhęn chu honezı ɂasıe sughua ɂehena 

bası la k’e naré 

- Ku neba hoɂą dé ɂerıhtł’ıs sewųlé chu dın̨ųɂá t’ąt’u dene ɂełch’ası narade ha dųhų ɂełk’ech’a 

ɂası ɂa ɂeghadalana ha phone k’e hu, ɂełk’ech’a sadzıe tth’ı ́ba nųt’a hu emaıl ɂa dąlı ̨t’oreɂá ha 

bela dałtsı ́ha. 

- Horelyų dene dzırełdıł chu nayatı ́nųt’á sı horelyų ɂıl̨e hets’edı ́hoɂą. 

- Ku t’ok’e nets’ı ̨la k’e naré t’ok’e dene ɂełts’ıdhıle naradé sı hotıé net’ı ̨hoɂą ɂełch’ası naradé dąlı ̨

walı sı ha ku ɂeyer honaré hotıé soreldhęn hoɂą bek’enaldé dąlı ̨ɂá.   

- Ku dene t’ąt’u ɂełch’ası ́naradé sı hotıé dene beł kohódı ́hoɂą dene t’ok’e dełtth’ı ́sı ɂełch’ası 

dełtth’ı ́dąlı ̨beł nųt’á hoɂą dene ɂełk’ın̨ı ̨nadarełyá dąlı ̨nodorełɂıh̨ de.  

- Ku t’ą dene ɂeyer dądeł sı t’ą ɂeyer ɂeghadalana sı ɂıg̨hą ɂası dałtsı ba nųt’a hoɂą, ɂeyı t’ats’edı ́

hadé t’anełt’e dene yısı naradé ɂeła t’oho danıd̨eł dé ɂeyı huto phone k’e denets’edı ́dąlı ̨hats’edı 

sı. Ku nezų hadé, k’asjęnę nake 2 metre hanıł̨tha ɂełch’ası ́dene nadarełya nıd̨é nezų hası,̨ ku ɂeyı 

ha dué dé dene gasé ɂası hųlı ̨de ɂesǫt’ele sı (e.g. yak’e huto yohzı hats’edı ́sı). 

Ku ɂeyer la k’e naré dene ha nųnųɂá chu ɂası soreldhęn ha ɂasıe thųłá la bet’a soreldhęn ha: 

- Horelyų nets’ı ̨la k’e naré dene la k’enaldé ha ɂası thela hoɂą chu dene la soreldhęn ha ɂası tth’ı ́

hųlı ̨hoɂą t’ok’e la k’e dene hųlı ̨sı ba. 

- Ku t’ok’e dene łą hųhdeł sı dene ɂası herehdı ́sı hoketł’a bek’e naldé hoɂą ɂıł̨a dzıne k’é nah ts’ęn 

de nezų ha. 

- Ku t’ok’e dene ɂeghadalana naré ha ɂası bet’a sodorıł̨dhęn sı ha ɂası thela hoɂą bets’ı ̨la k’e 

sodórıł̨dhęn ha. 

- Ku t’ą dene neba ɂeghadalana sı hotıé boghedı ́ha ɂası thela hoɂą ɂeyer la k’e naré t’a nets’edı ́sı 

t’a dene hoghedı ́hobası ́ɂeyer la k’e, ɂeyı chu hotıe t’ąt’u bet’ahot’ı ̨ha yek’olyą hoɂą. 

Ku t’ą dene ɂedırı dadá herédı de dene t’ąt’u yets’énı ̨ha yek’odorelyą hoɂą: 

- Ku nets’ı ̨ɂerıhtł’s ghare dene hoghedı ́yası dene ha nųnıɂ̨ą nıd̨é nezu ha t’oho ba ɂeya huto dene 

ch’ası nadher horelɂıh̨ dé. Ku ɂeyı t’ahodı ́sı ɂerıhtł’ıs hedı ̨dekulı dene ha nųnıɂ̨á t’oho ba ɂeya la 

ch’ası nadher dąlı ̨ha ku ɂeyı tthenę nadher t’a dene nakoghodı dene ts’ęnı ̨ląt’e sı. 

- Ku nąnı ̨dene bus ɂarat’ı ̨huto ɂełk’ech’a ɂası ɂarat’ı ̨de la k’e nıd̨eł ha beghą tth’ı ́nanıd̨her hoɂą 

t’at’u la k’e nıd̨eł ha senųnıɂ̨a hoɂą t’oho dene łąhılé nısı nadher ch’a. 

https://www.canada.ca/en/public-health/services/diseases/2019-novel-coronavirus-infection/guidance-documents/risk-informed-decision-making-workplaces-businesses-covid-19-pandemic.html

- Ku ɂıł̨ąghe huto borıd̨her huto dadanedhe heredı ́hıja de t’ąt’u bekuę nıd̨á ha benánıd̨her hoɂą 

bekuę ts’ęn nada dene nısı ́nodá ch’a. 

- Ku t’oho dadanedhé nųnıd̨her de nąnı ̨dene la ch’ası dole ha chu bekuę beskęnę hodoghełnı ̨

ghonı ̨ɂerıhtł’ıs kuę darełyadé.  

La bası dene dzıredıł 

 
- Ɂası nedhe haılé de dene dzıredıł hoɂą haıle ɂedırı t’a. 
- Ku horelyų ɂası honet’ı ̨hoɂą ɂedırı hobası dene dzıreghaı ha yet’orełɂa huto yet’a ɂesoné ghonı ̨

horelyų net’ı ̨hoɂa hotthé ts’ęn, ku yunadhe nųt’a huto ɂıl̨e hets’edı huto phone k’e nayatı 
haıyıl̨a dekulı ́horelyų net’ı ̨hoɂą.  

- Ku ɂeją t’ahúɂą sı net’ı ̨ha hoɂą t’ok’e dene dzıredıl dąlı ̨ghą travel health notices.  
- Ku t’oho Canada ɂąk’athe hots’ı ̨nıj̨á dé, 14 dzıne hots’ęn tthenę naıd̨her hoɂą dene ch’ası. 
- Ku t’oho Canada hoɂąsk’athe hots’ı ̨nıj̨á, hotıe ɂedoghıł̨nı ̨hoɂą ɂedırı ha, dıł̨koth hu, netth’ıdhele 

huto nejı ́horená dąlı ̨14 dzıne hots’ęn. 
- Ku yası kulı ɂederıd̨ı de ɂedırı ląt’e ɂeją nųlɂıh̨ symptoms, dıł̨koth hu, netth’ıdhele huto nejı 

horená dé, isolate tthenę ts’ęn nekuę naıd̨her hoɂą chu ɂeją dene nakoghodı ́ɂedırı gharé ha 
nųłɂıh̨ la ɂeją  Public Health Authority.  

 

 
 
 
Ku dene t’ą bet’oreɂa sı ɂedırı gharé dzıredıł ha nųt’ą sı 
 

- Ku dene t’ą ɂası nedhe dałtsı ́sı, beschęnę k’eralnı ̨dene, dzıret’aı huto kǫn beschęnęn tulu dene 
hu, horelyų bet’oreɂa sı ɂası dzırelı ́ha dene ha t’oho dadanedhé COVID-19 denenıs̨ı ́haja de ɂası 
dzırélı ha horelyų nuhebá. 

- Ku ɂeyı dene tthenę ts’ęn naradé hoɂą hılé 14 dzıne horelyų dene k’esı,́ kulı hotıé ɂedoghelnı ̨
chu ɂedenelɂıh̨ hoɂą  required to ɂedırı gharé dadanedhé ch’a, ku ɂederedı ́hıjá de kudąne dene 
ch’ası ́tthenę nadher hoɂą. 

 

Horelyų ɂełts’eraıdı de ɂedırı dadanedhé COVID-19 beghą nıĺnı ̨ha.  Ku ɂałų beghą henerúnı ̨nıd̨hęn de 

ɂeją nųłɂıh̨ la tsątsąne benı ̨hųlı ̨k’e Canada.ca/coronavirus  huto nanıl̨e ɂeją ts’ęn dųłtsı 1-833-784-4397 

Canada.ca/le-coronavirus  

 

 

https://www.canada.ca/en/public-health/services/diseases/2019-novel-coronavirus-infection/latest-travel-health-advice.html
https://www.canada.ca/en/public-health/services/diseases/2019-novel-coronavirus-infection/symptoms.html
https://www.canada.ca/en/public-health/services/publications/diseases-conditions/covid-19-how-to-isolate-at-home.html
https://www.canada.ca/en/public-health/services/diseases/2019-novel-coronavirus-infection/symptoms/provincial-territorial-resources-covid-19.html
https://www.canada.ca/en/public-health/services/publications/diseases-conditions/self-monitoring-self-isolation-isolation-for-covid-19.html
https://www.canada.ca/en/public-health/services/diseases/2019-novel-coronavirus-infection.html?utm_campaign=not-applicable&utm_medium=vanity-url&utm_source=canada-ca_coronavirus
https://www.canada.ca/fr/sante-publique/services/maladies/2019-nouveau-coronavirus.html

